
	Ձեր 04.10.2024թ. N 01/19425-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1187 ծրագրի 12015. Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում միջոցառմանը, վերջինիս գծով ծագած պարտավորությունների կատարման նպատակով, բյուջեով հաստատված գյուղատնտեսության ոլորտում իրականացվող աջակցության մի շարք միջոցառումներից վերաբաշխում կատարելու միջոցով հատկացնել 1,196.5 մլն դրամ, հայտնում ենք, որ բովանդակային առումով առաջարկություններ չունենք:
Միաժամանակ հայտնում ենք, որ Նախագծի հիմնավորման համաձայն վերաբաշխվող միջոցառումներից 1022 ծրագրի 12004. Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում և 1187 ծրագրի 12004. Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր միջոցառումների գծով 2024թ. բյուջեի հաշվարկներում 2023թ. համար անհրաժեշտ սուբսիդավորման գումարները հաշվարկվել են 2021թ. և 2022թ. վարկերի և լիզինգների փաստացի պորտֆելների միջինով՝ համապատասխանաբար 25.8 մլրդ դրամ և 13.5 մլրդ դրամ, սակայն 2023թ. նշված պորտֆելները նվազել են՝ կազմելով համապատասխանաբար 15.54 մլրդ դրամ և 6.23 մլրդ դրամ։ Նշվածի արդյունքում 2024թ. տնտեսումները կանխատեսվում են 1022-12004 միջոցառման գծով՝ շուրջ 250.0 մլն դրամ, 1187-12004 միջոցառման գծով՝ շուրջ 400․0 մլն դրամ։ Այնինչ 2024թ. բյուջեի հաշվարկները ներկայացված նվազած պորտֆելներով կատարելու դեպքում 1022-12004 միջոցառման գծով տնտեսումը կկազմի շուրջ 300.0 մլն դրամ, իսկ 1187-12004 միջոցառման գծով՝ շուրջ 500․0 մլն դրամ։ Տվյալ պարագայում առաջարկում ենք քննարկել նշված միջոցառումների գծով Նախագծով վերաբաշխվող գումարներից ավել տնտեսված գումարը (շուրջ 150.0 մլն դրամ) ՀՀ կառավարության պահուստային ֆոնդ ուղղելու տարբերակը:
Ինչ վերաբերում է Նախագծի հավելվածներին, ապա առաջարկում ենք N 4 հավելվածում 1022-12010 և 1022-12011 միջոցառումների աղյուսակներում Նկարագրությունը տողի ձևակերպումները համապատասխանեցնել այդ միջոցառումների գծով հաստատված ծրագրերում (համապատասխանաբար՝ ՀՀ կառավարության 03.03.2022թ. N 276-Լ և 04.08.2022թ. N 1220-Լ որոշումներ) կատարված փոփոխություններին: 

	










Ընդունվել է, նշված և ՀՀ ԷՆ կողմից իրականացվող այլ միջոցառումների գծով տնտեսված գումարների վերաբաշխման վերաբերյալ նախագիծը ՀՀ Ֆինանսենրի նախարարություն ներկայացման փուլում է:








Ընդունվել է:






